
27 जुलाई, 2018 को उत्‍तरार्थ
विषय:
फसलों के एमएसपी में वृद्धि
1131. श्री राम नाथ ठाकुरः 
क्या कृषि एवंकिसान कल्याण मंत्री यह बताने की कृपा करेंगेकिः
(क)
क्या यह सच है कि किसानों की आमदनीको दुगुनी करने के लक्ष्य को ध्यान में रखते हुएहाल ही में सरकार ने कतिपय फसलों के न्यूनतमसमर्थन मूल्य को बढ़ाया है;

(ख)
यदि हां, तो न्यूनतम समर्थन मूल्य कोबढ़ाने का क्या आधार रखा गया है; और
(ग)
क्या सरकार ने श्रम, बीज, उर्वरक औरअन्य आदान की लागत के अलावा कृषि कोलाभदायक बनाने के लिए उत्पादन की लागत कोऔर बढ़ाने के लिए प्रयास किया है?
उत्‍तर
कृषि एवं किसान कल्‍याण मंत्रालय में राज्‍य मंत्री
(श्री गजेन्‍द्र सिंह शेखावत)
(क) किसानों की आय को अधिक बढ़ावा देने के उद्देश्‍य से,सरकार ने 2018-19 मौसम के लिए सभी खरीफ फसलों के न्‍यूनतम समर्थन मूल्‍यों (एमएसपी) में वृद्धि की है। सरकार का यह निर्णय एक ऐतिहासिक निर्णय है क्‍योंकि यह 2018-19 के लिए केंद्रीय बजट द्वारा घोषित कम से कम 150 प्रतिशत उत्‍पादन लागत के स्‍तर पर न्‍यूनतम समर्थन मूल्‍यों को निर्धारित करने संबंधी पूर्व निर्धारित सिद्धांत के वादे को दर्शाता है।
(ख) और (ग) सरकार कृषि लागत और मूल्‍य आयोग (सीएसीपी) की सिफ़ारिशों के आधार पर 22 अधिदेशित फसलों के लिए न्‍यूनतम समर्थन मूल्‍यों (एमएसपी) तथा गन्‍ने के लिए उचित एवं लाभकारी मूल्‍य (एफआरपी) की घोषणा करती है। एमएसपी की सिफारिश करते समय कृषि लागत एवं मूल्‍य आयोग अखिल भारतीय आधार पर फसलों के भारित औसत उत्‍पादन लागत सहित कई कारकों पर विचार करता है। इसमें विचार की गई लागतें व्‍यापक हैं और इसमें सभी भुगतान की गई लागतें जैसे किराया मानव श्रम, बैल श्रम/मशीन श्रम, भूमि में पट्टा के लिए दिया गया किराया, बीज, उर्वरक, खाद आदि जैसे भौतिक आदानों के उपयोग पर नकद या सामान के रूप में किया गया व्‍यय, सिंचाई प्रभार, उपकरणों और फार्म भवनों का मूल्‍य ह्रास, कार्यशील पूंजी पर ब्‍याज, पंप सैटों आदि के प्रचालन के लिए डीजल/बिजली का व्‍यय आदि, विविध व्‍यय और पारिवारिक श्रम का आरोपित मूल्‍य शामिल हैं।बाजरा, तूर एवं उड़द के लिए कृषि लागत एवं मूल्‍य आयोग द्वारा सिफारिश किए गए एवं सरकार द्वारा स्‍वीकृत न्‍यूनतम समर्थन मूल्‍य उत्‍पादन लागत के ऊपर 50 प्रतिशत प्रारंभिक मुनाफा की तुलना में काफी अधिक है तथा यह अंतर-फसल मूल्‍य समानता के महत्‍वों पर तैयार किया गया है।

